
Shënim metodologjik 

Burimi i të dhënave për njësitë e vetëqeverisjes vendore (NJQV) të nivelit të parë (bashkitë) 
është Sistemi Informatik Financiar i Qeverisë (Sistemi i Thesarit, SIFQ) pranë Ministrisë së 
Financave dhe Ekonomisë, publikuar në faqen zyrtare të MFE1, të cilat janë përpunuar dhe më 
pas publikuar në platformën www.financatvendore.al.2 Të dhënat janë kumulative (ose stok 
në fund të periudhës), të shprehura në monedhë vendase (Lekë) dhe u referohen vetëm 61 
bashkive (12 qarqet nuk janë të përfshirë në analizë).  

Për të mundësuar krahasimet historike me periudhën përpara zbatimit të reformës 
administrative dhe territoriale (RAT), të dhënat për periudhën 2010-2015 për 373 njësi të 
vetëqeverisjes vendore u ri-grupuan në nivelin e 61 bashkive. 

Për qëllim analize të dhënat e marra nga SIFQ në formë bruto janë klasifikuar nga autorët 
duke ndjekur gjerësisht përcaktimet e Ligjit nr. 68/2017 “Për financat e vetëqeverisjes 
vendore”, Ligjit nr. 9632/2006 “Për sistemin e taksave vendore” të ndryshuar, Ligjit nr. 
139/2015 “Për vetëqeverisjen vendore” dhe praktikën ndërkombëtare përkatëse.3 Të dhënat 
për të ardhurat janë kategorizuar  në përputhje me sa lartpërmendur në:  

− të ardhura nga burime të veta vendore që përfshijnë të ardhurat nga taksat vendore, 
tarifat, huamarrje vendore dhe të tjera;  

− taksa të ndara sipas përcaktimeve në Ligjin nr. 68/2017 “Për financat e vetëqeverisjes 
vendore”;  

− transferta të pakushtëzuara dhe specifike; dhe  
− transferta të kushtëzuara nga ministritë e linjës për funksione të deleguara.  

Tre kategoritë e para janë klasifikuar nën emërtimin e përbashkët të burimeve financiare të 
disponueshme, burime mbi të cilat bashkitë kanë të drejta vendimmarrjeje relative në lidhje 
me mënyrën e përdorimit. Ndërsa, mbi kategorinë e transfertave të kushtëzuara bashkitë nuk 
kanë autoritet vendimmarrjeje në lidhje me sasinë apo mënyrën e përdorimit të këtyre 
fondeve; pra, ato shpenzohen sipas përcaktimeve të ministrive të linjës (ndryshe, me 
destinacion të përcaktuar).  

Për simetri me mënyrën e organizimit të të dhënave mbi të ardhurat sipas burimit, analiza e 
shpenzimeve do të organizohet në dy kategori kryesore:  

- shpenzime të kryera me fonde të veta të bashkive (ku përfshihen të ardhurat nga 
burimet e veta, taksat e ndara, transferta e pakushtëzuar dhe specifike) dhe, 

- shpenzime të kryera me fonde të kushtëzuara (ku do të përfshihen ato kategori 
shpenzimesh të mbuluara me fonde nga transfertat e kushtëzuara nga ministritë e 
linjës, përfshirë fondet për investime nga Fondi për Zhvillimin e Rajoneve (FZHR). 

Për të dy kategoritë, si me fonde të veta ashtu dhe me fonde të kushtëzuara, shpenzimet do 
të paraqiten sipas natyrës ekonomike të tyre dhe sipas funksioneve të qeverisjes vendore 
(COFOG).  

Ky raport është pjesë e një serie raportesh me frekuencë tremujore dhe vjetore për financat 
vendore të përgatitur nga Co-PLAN, Instituti për Zhvillimin e Habitatit. Raportet e mëparshme 
mund të gjenden në: http://www.financatvendore.al/pub/raporte.  

Për një panoramë të përgjithshme për secilën prej 61 bashkive, mund të konsultoni Profilet e 
Bashkive në: http://www.financatvendore.al/analiza/profilet. 

1. HYRJE   

Monitorimi i vazhdueshëm i financave publike vendore është një proces i rëndësishëm 
në vlerësimin e kapacitetit financiar përkundrejt ushtrimit të funksioneve dhe kompetencave 
të përcaktuara në kuadrin ligjor në fuqi.4 Ky proces monitorimi merr rëndësi të veçantë në 
vijim të situatave të vështira me të cilat u përballën bashkitë në fund vitin 2019 (tërmeti i 21 
Shtatorit dhe 26 Nëntorit) dhe situata emergjente si pasojë e pandemisë së COVID–19 në 
fillim vitin 2020.  

Mbivendosja e pasojave të tërmeteve me fillimin pandemisë së COVID –19 përballi bashkitë 
me një situatë dhe vështirësi të paprecedentë, ku dëmeve të lëna pas nga tërmetet ju shtuan 
dhe efektet e menjëhershme të krizës shëndetësore të shkaktuara nga COVID-19. Bashkitë, si 
organet qeverisëse më pranë nevojave të komunitetit, ishin në vijën e parë për t’iu përgjigjur 
nevojave të tyre, veçanërisht mbështetjes së shtresave në nevojë. Përpjekjet për t’iu 
përgjigjur nevojave të menjëhershme dhe të paparashikuara gërshetuar me vështirësitë në 
përshtatjen  e proceseve për sigurimin e vijimësisë së ofrimit të shërbimeve, vlerësohet të 
kenë shtuar presionin në financat e bashkive. Studimet e fundit në lidhje me përballimin e 
situatës së COVID-19 nga bashkitë tregojnë se ndër sfidat dhe vështirësitë më të mëdha me 
të cilën bashkitë u përballën ishte pikërisht pamjaftueshmëria e burimeve financiare në 
dispozicion (Toto, et al., 2020;  Prorok, et al., 2020; Pozhidaev & Jackson, 2020). 

Raporti i financave publike vendore paraqet një panoramë të përgjithshme të zhvillimeve në 
përdorimin e burimeve financiare nga 61 bashkitë në vend, në fund të gjashtëmujorit të parë 
të vitit 2020. Në total, burimet financiare në dispozicion të bashkive rezultojnë të kenë 
shënuar rënie vjetore gjatë periudhës në analizë.  Kjo rënie u përcaktua gjerësisht nga 
zhvillimet negative në ecurinë e të ardhurave nga burimet e veta vendore, veçanërisht të 
ardhurat nga taksat the tarifat vendore. Ndjeshmëri të lartë ndaj goditjes së tërmeteve të 
fund vitit 2020 (ne 11 bashkitë më të prekura) dhe pandemisë së COVID- 19 paraqitën zëra 
specifikë, si të ardhurat nga taksa e ndikimit në infrastrukturë, taksa e pronës dhe tarifa e 
pastrimit. Në të kundërt, transfertat ndërqeveritare të kushtëzuara dhe të pakushtëzuara 
regjistruan ecuri pozitive gjatë periudhës së konsideruar. Në prani të burimeve financiare në 
rënie bashkitë ulën shpenzimet në terma vjetorë, kryesisht ato për investime. 

Zhvillimet aktuale në financat publike vendore janë në linjë me parashikimet dhe pritshmëritë 
e paraqitura në studime të ndryshme në lidhje me ecurinë e të ardhurave dhe shpenzimeve 
të bashkive për vitin 2020 (Ministria e Financave dhe Ekonomisë, 2020;  Toska & Shutina, 
2020; Toska & Nikolov , 2020). Kjo prirje rënëse në të ardhurat në dispozicion të bashkive 
vlerësohet do të vijojë edhe përgjatë vitit 2021, nisur nga projeksionet për tkurrje të 
ekonomisë vendase (World Bank, 2020) dhe situatës së vështirë më të cilën u përballën 
qytetarët dhe bizneset përgjatë vitit 2020. Bazuar në këto pritshmëri, situata për qeverisjen 
vendore paraqitet delikate dhe paraqet vështirësi të shtuara në terma të përballimit financiar 

të vijimësisë së ofrimit të shërbimeve publike vendore. Ndaj, nevoja për ndërhyrje dhe kujdes 
të shtuar në menaxhimin financiar, vlerësohet të jetë emergjente.  

2. BURIMET FINANCIARE TOTALE PËR USHTRIMIN E FUNKSIONEVE DHE KOMPETENCAVE  

Në fund të gjashtë muajve të parë të vitit 2020, bashkitë në vend u përballën me një 
situatë të paprecedentë si pasojë e: (i) efekteve shkatërruese të tërmeteve të 21 Shtatorit 
dhe 26 Nëntorit të vitit 2019 dhe përpjekjeve për rimëkëmbje në nivel qendror dhe vendor; 
(ii) përgjigjes ndaj emergjencës shëndetësore të COVID-19. Përballë kësaj situate, krahas 
vështirësive të tjera, bashkitë u përballën me pamjaftueshmërinë e burimeve financiare për 
të përshtatur dhe siguruar vijimësinë e ofrimit të shërbimeve publike vendore. Në këtë 
seksion paraqitet një analizë e detajuar e ecurisë së burimeve të financimit të bashkive 
përgjatë periudhës Janar – Qershor 2020. 

2.1 Të ardhura nga burime të veta vendore  

Në vijim të masave shtrënguese të ndërmarra për frenimin e përhapjes së COVID-19, situata 
e emergjencës shëndetësore mori trajtën e një krize ekonomike – sociale, pasojat e të cilës 
po materializohen ditë pas dite dhe pasqyrohen në tregues makroekonomikë (tregues fiskalë, 
të borxhit, tkurrjes ekonomike, papunësisë etj.) 5  Financat vendore, të ardhurat dhe 
shpenzimet, nuk përbëjnë përjashtim në këtë drejtim.  

Ndër kategoritë e të ardhurave, ato nga burimet e veta vendore (si taksa, tarifa etj.) janë një 
element thelbësor për një qeverisje të mirë dhe të pavarur të bashkive duke përfaqësuar rreth 
26.7% ndaj totalit të të ardhurave, në gjashtëmujorin e parë të vitit 2020. Ndonëse kanë një 
peshë relativisht më të ulët krahasuar me kategoritë e tjera, të ardhurat burimet e veta 
vendore paraqesin ndjeshmëri të lartë ndaj goditjeve që mund të pësojë ekonomia vendase.  

Grafik 1. Ecuria e të ardhurave nga burimet e veta vendore (me dhe pa bashkinë Tiranë) 

 
Burimi: Portali i Financave Vendore www.financatvendore.al 

Në fund të gjashtëmujorit të parë të vitit 2020, të ardhurat nga burimet e veta vendore 
shënuan një nivel prej rreth 11.1 miliardë lekë, në rënie  me rreth 23.8% (apo rreth 3.4 
miliardë lekë) krahasuar me nivelin e regjistruar në të njëjtën periudhë të një viti më parë). 

Ngushtimi i të ardhurave në burimet e veta vendore rezulton të ketë ndodhur në rreth 72% 
të bashkive (apo 44/61 bashki) dhe të luhatet në një interval nga rreth -2% deri në -63.7%. Në 
rreth 68% të bashkive (30/44 bashki) rënia e të ardhurave rezulton të jetë mbi 20% në terma 
vjetorë dhe specifikisht: 

- në bashkitë Selenicë, Lezhë, Kurbin, Roskovec, Mirditë, Kamëz dhe Kavajë, të adhuruat 
nga burimet e veta vendore shënuan rënie që luhatet në intervalin – 50% deri në -
65%; 

- në bashkitë Vorë, Vau i Dejës, Pustec, Patos, Klos, Fushë Arrëz dhe Bulqizë të ardhurat 
nga burimet e veta vendore shënuan rënie që luhatet në intervalin – 40% deri në -
49.9%; 

- në bashkitë Lushnjë, Libohovë, Kuçovë, Durrës dhe Elbasan të ardhurat nga burimet e 
veta vendore shënuan rënie që luhatet në intervalin – 30% deri në -39.9%; 

- në bashkitë Ura Vajgurore, Tropojë, Tiranë, Tepelenë, Skrapar, Shijak, Malësi e Madhe, 
Korçë, Has, Fier dhe Divjakë  të ardhurat nga burimet e veta vendore shënuan rënie 
që luhatet në intervalin – 20% deri në -29.9%; 

- në bashkitë Dibër, Dropull, Gjirokastër, Gramsh, Krujë, Maliq, Mallakastër, Peqin, 
Përmet, Pogradec, Përrenjas, Shkodër dhe Vlorë  të ardhurat nga burimet e veta 
vendore shënuan rënie që luhatet në intervalin – 0.1% deri në -19.9%. 

Ndonëse zhvillimet negative në kahun e të ardhurave karakterizuan një numër të lartë 
bashkish përgjatë gjysmës së parë të vitit 2020, kahu i zhvillimeve u përcaktua gjerësisht 
prej ecurisë së të ardhurave nga burimet e veta vendore të realizuara në bashkinë Tiranë, 
ndjekur nga bashkitë Lezhë, Kamëz dhe Durrës. Gjatë periudhës së konsideruar të 
ardhurat nga burimet e veta vendore të bashkisë Tiranë përfaqësuan rreth 59.2% ndaj 
totalit të kësaj kategorie dhe shënuan rënie vjetore me rreth 21.6% në terma vjetorë.  

 

  



 

  

 

Grafik 2. Të ardhura nga burimet e veta vendore (ndryshime vjetore në %) 

 

Burimi: Portali i Financave Vendore www.financatvendore.al 

Bazuar në të dhënat gjashtëmujore për vitin 2020, të ardhurat nga burimet e veta vendore 
rezultojnë në rënie të theksuar për bashkitë: Lezhë (-64%), Kurbin (-61.5%), Kamëz (-59%), 
Kavajë (-53.4%) dhe Vorë (-46.4%) dhe Durrës (-30.8%); në rënie të moderuar për bashkitë 
Tiranë (-21.6%), Shijak (-21.6%), Peqin (-18%) dhe në rënie të lehtë në bashkinë Krujë (-5.3%). 
Në të kundërt, të ardhurat nga burime të veta vendore shënuan rritje vjetore me rreth 24.6% 
në bashkinë Rrogozhinë.  

Grafik 3. Të ardhura nga burimet e veta vendore (ndryshime vjetore në %) 

 

Burimi: Portali i Financave Vendore www.financatvendore.al 

Analiza sipas nën—kategorive përbërëse informon për një situatë delikate në lidhje me 
performancën në mbledhjen e të ardhurave nga burimet e veta vendore përgjatë periudhës 
Janar – Qershor 2020. Ngushtimi i të ardhurave nga burimet e veta vendore me rreth 23.8% 
u përcaktua gjerësisht prej rënies në mbledhjen e të ardhurave nga taksat dhe tarifat vendore. 
Të ardhurat në të dyja këto kategori rezultojnë të jenë tkurrur me rreth 23.7% dhe 24.6% 
respektivisht në terma vjetorë. Në këtë drejtim vlerësohet të ketë kontribuar frenimi i 
aktivitetit ekonomik përgjatë periudhës së karantinës (Mars – Maj 2020) dhe vështirësitë që 
aktualisht bizneset po hasin dhe /rritja e papunësisë, faktorë që ndikojnë në përkeqësimin e 
gjendjes financiare të bizneseve dhe individëve. Në këto kushte, aftësia paguese e të dy 
kategorive të taksapaguesve vlerësohet të jetë ndikuar negativisht nga pandemia e COVID-

19. Në të kundërt, të ardhurat nga burime të tjera vendore (si menaxhimi i aseteve, gjobat, 
kamatëvonesat etj.) shënuan rritje vjetore me rreth 7% dhe kontribuan pozitivisht në ecurinë 
e të ardhurave nga burimet e veta vendore.  

Grafik 4. Kontributi sipas kategorive (në p.p.) në ndryshimin vjetor të të ardhurave nga 
burimet e veta vendore (në %)  

 
Burimi: Portali i Financave Vendore www.financatvendore.al 

Të ardhurat nga taksat vendore zënë peshën më të rëndësishme në totalin e të ardhurave 
nga burimet e veta vendore, nën ndikimin e të ardhurave të bashkisë Tiranë dhe të 
elementëve specifikë ndër taksat vendore. Pesha e kësaj kategorie të ardhurash në buxhetet  
vendore duket të ketë qenë e luhatshme përgjatë pesëvjeçarit të fundit, me zhvendosje në 
favor të nën-kategorisë të të ardhurave nga tarifat vendore. Mesatarisht, në periudhën në 
analizë të ardhurat nga taksat vendore përfaqësuan rreth 63.8% të të ardhurave nga burimet 
e veta vendore dhe shënuan rënie vjetore me rreth 23.7%.  Kjo kategori të ardhurash paraqet 
ndjeshmëri të lartë ndaj zhvillimeve ekonomike të përgjithshme dhe përgjatë gjashtë muajve 
të parë të vitit 2020 duket të ketë vuajtur ndjeshëm pasojat e tërmeteve dhe të pandemisë 
së COVID-19. Mbyllja e një sërë biznesesh në bashkitë e prekura nga tërmeti dhe nga COVID-
19, shembja e banesave të dëmtuara nga tërmeti, frenimi i ekonomisë në përgjithësi dhe 
tkurrja e qarkullimit të bizneseve, shtyrja e afateve të pagesave apo masat fiskale lehtësuese 
të ndërmarra nga Qeveria Shqiptare dhe bashkitë, për kategori të caktuara, duket të jetë 
përkthyer në rënie të fluksit të të ardhurave për bashkitë në vend. Në mënyrë të ngjashme 
dhe nën ndikimin e faktorëve të lartpërmendur, zhvillimet në të ardhurat nga tarifat vendore 
pasqyruan një rënie vjetore me rreth 24.6%. Peshë të ulët dhe kontribut marzhinal në ecurinë 
e përgjithshme të të ardhurave nga burimet e veta vendore luajtën të ardhurat nga 
administrimi i aseteve në dispozicion të bashkive dhe të tjera të cilat, në ndryshim nga taksat 
dhe tarifat vendore, shënuan rritje vjetore me rreth 7%.  

Ndonëse gëzojnë funksione dhe kompetenca të njëjta, bashkitë në vend paraqesin kapacitete 
financiare shumë të ndryshme ndërmjet tyre, në terma të peshës së nënkategorive (taksa, 
tarifa, të tjera) në totalin e të ardhurave nga burimet e veta vendore dhe të kapacitetit 
gjenerues të të ardhurave sipas bashkive. 

Në lidhje me peshën relative të nën-kategorive (taksa, tarifa dhe të tjera) në totalin e të 
ardhurave nga burimet e veta vendore të gjeneruara, bashkitë paraqesin ndryshime të 
theksuara. Mesatarisht, rreth 68.1% e të ardhurave nga burimet e veta vendore përfaqësohet 
nga të ardhurat nga taksat vendore, rreth 35.1% nga tarifat dhe 1.1% nga të ardhura të tjera. 
Në bashkitë si Tiranë, Vlorë, Korçë, Fier, Vorë, Durrës etj., të ardhurat nga taksat vendore 
përfaqësojnë më shumë se 50% e të ardhurave totale në kategorinë e burimeve të veta 
vendore. Në të kundërt, në bashkinë Shkodër, Korçë, Sarandë dhe bashkitë e tjera, janë të 
ardhurat nga tarifat vendore që zënë mbi 50% të të ardhurave nga burimet e veta vendore. 

Grafik 5. Struktura e të ardhurave nga burimeve të veta vendore sipas kategorive 

 
Burimi: Portali i Financave Vendore www.financatvendore.al 

Struktura e të ardhurave sipas bashkive tregon se mbi 80% e të ardhurave nga burimet e veta 
vendore mblidhet nga 10 bashki. Në gjashtë muajt e parë të vitit 2020, rreth 59.2% e të 
ardhurave nga burimet e veta vendore u mblodh në bashkinë Tiranë ndjekur më tej nga 
bashkitë Durrës (4.7%), Fier (2.7%), Korçë (2.4%) dhe Shkodër (2.3%). E njëjta prirje vihet re 
edhe në peshën që zënë bashkitë në të ardhurat nga taksat dhe nga tarifat vendore. Rreth 
67% e të ardhurave nga taksat vendore gjenerohet në bashkinë Tiranë, bashkia më e madhe 
në vend dhe gëzon numrin më të lartë të bizneseve dhe popullsisë, ndjekur nga bashkia 
Durrës (4.6%), Fier (3.4%) dhe bashkia Vlorë (3%). Rreth 45.4% e të ardhurave nga tarifat 
vendore gjenerohet në bashkinë Tiranë, ndjekur nga bashkitë Durrës (5.2%), Korçë (4.5%), 
Shkodër (3.6%) etj. 

Grafik 6. Të ardhurat nga burimet e veta vendore sipas bashkive  

 

 
Burimi: Portali i Financave Vendore www.financatvendore.al 

2.1.1 Të ardhurat nga taksat vendore 

Në terma nominalë, të ardhurat nga taksat vendore regjistruan një nivel prej rreth 7.1 
miliardë lekë, në tkurrje me rreth 23.7% në terma vjetorë apo rreth 2.2 miliardë lekë më pak 
krahasuar me një vit më parë. Përjashtuar bashkinë Tiranë, të ardhurat nga taksat vendore 
shënuan një nivel prej rreth 4.8 miliard lekë, në rënie me rreth 29.7% në terma vjetorë gjatë 
gjysmës së parë të vitit 2020. Në 78.7% të bashkive (48/61 bashki), të ardhurat nga taksat 
vendore pësuan rënie të theksuar. Në të kundërt, në disa bashki rezulton që të ardhurat nga 
taksat vendore të kenë patur rritje si psh. në bashkitë Vlorë, Sarandë, Rrogozhinë, Himarë, 
Belsh, Pukë (thuajse 4-fishuar nga rritja e të ardhurave nga taksa e ndërtesës) etj. (shiko 
shtojcën 1). Zhvillimet negative në nivelin e të ardhurave nga taksat vendore pritet të jenë të 
pranishme edhe përgjatë gjysmës së dytë të vitit 2020 si dhe vitin 2021, nisur nga zhvillimet 
aktuale në ekonominë vendase. 

Grafik 7. Ecuria e të ardhurave nga taksat vendore  

 
Burimi: Portali i Financave Vendore www.financatvendore.al 

Sipas zërave kryesorë, ngushtimi i të ardhurave nga taksat vendore u përcaktua gjerësisht nga 
rënia e të ardhurave nga taksa e ndikimit në infrastrukturë nga ndërtimet e reja dhe rënie e 
të ardhurave në taksën e pronës. Në të njëjtin drejtim edhe pse në masë më të vogël 
kontribuan edhe zërat e tjerë të taksave vendore (përjashtuar, të ardhurat nga tatimi i 
thjeshtuar mbi fitimin e biznesit të vogël të cilat rezultojnë në rritje).6  

Grafik 8. Të ardhurat nga taksat vendore sipas zërave kryesorë  

 

Burimi: Portali i Financave Vendore www.financatvendore.al 

Taksa mbi pasuritë e paluajtshme dhe transaksionet e kryera mbi to7, përbën një burim të 
qenësishëm dhe të qëndrueshëm të ardhurash për buxhetin vendor. Pas një periudhë rritjeje 
progresive të të ardhurave nga ky zë i taksave vendore (veçanërisht në vijim të aplikimi të 
metodologjisë së re të bazuar në vlerën e pronës), gjashtëmujori i parë i vitit 2020 regjistroi 
rënie të theksuar ne rreth 28.6% në terma vjetorë (apo një nivel prej rreth 2.5 miliardë lekë 
nga rreth 3.1 miliardë lekë që ishte në të njëjtën periudhë të një viti më parë). Rënie vjetore 
e moderuar me rreth 4.5% u regjistrua në të ardhurat nga taksa mbi tokën bujqësore gjatë 
periudhës së konsideruar.  

Në analizën e ndryshimeve vjetore të të ardhurave nga taksa mbi pasuritë e paluajtshme në 
nivel bashkie rezulton se në 37/61 bashki, të ardhurat të kenë shënuar rënie (shiko shtojcën 
2). Në disa prej bashkive vërehen luhatje të theksuara në normat e ndryshimit vjetor në kahun 
rritës si psh. bashkitë Pukë, Prrenjas, Kuçovë, Kolonjë, Fushë Arrëz dhe Belsh. Arsyet në bazë 
të këtyre ndryshimeve mund të jenë të lidhura me nivelin e mbledhjes së kësaj takse (zgjerim 
baze taksapaguesish), kalimi në metodologjinë e re të kësaj takse (me vlerë tregu) etj. 

Performanca e regjistruar në të ardhurat nga taksat e pronës vlerësohet të jetë një sinjalizues 
i drejtpërdrejtë i përkeqësimit të “gjendjes financiare të taksapaguesve”, biznese dhe 
familjarë.  Gjithashtu, vlen të përmendet se në shumë bashki janë marrë masa lehtësuese si 
për biznesin ashtu dhe për familjarët (veçanërisht kategoritë në nevojë), duke futur 
përjashtime apo shtyrje të afatit të pagesave të detyrimeve.  

Grafik 9. Të ardhurat taksa mbi pasurinë e paluajtshme dhe transaksionet e kryera me to 

 

Burimi: Portali i Financave Vendore www.financatvendore.al 

Në analizën sipas bashkive, rreth 47.8% e të ardhurave nga taksa për pasuritë e paluajtshme 
mblidhet në bashkinë Tiranë, rezultat i përqendrimit të një numri të lartë ndërtesash në këtë 
territor. Bashkia Durrës renditet e dyta për nga pesha në të ardhurat nga taksa mbi pasuritë 
e paluajtshme me rreth 6.7% ndaj totalit për periudhën e konsideruar dhe bashkia Fier e treta 
me rreth 5.6% ndaj totalit. Niveli i të ardhurave nga taksa mbi pasuritë e paluajtshme për të 
treja këto bashki rezulton të jetë në rënie, përkatësisht: bashkia Tiranë (-33.2%), bashkia 
Durrës (-38%) dhe bashkia Fier (-6.5%). Për t’u theksuar, që bashkitë Tiranë dhe Durrës 
shënuan humbje të mëdha nga tërmetet në struktura banimi dhe tregtare, gjë që mund të 
ketë dhënë kontribut negativ në ecurinë e të ardhurave nga kjo taksë.  

Grafik 10. Të ardhurat taksa mbi pasurinë e paluajtshme (sipas bashkive) 

 

Burimi: Portali i Financave Vendore www.financatvendore.al 

Në analizën sipas bashkive dhe zërave, të ardhurat nga taksa mbi ndërtesat zënë peshën më 
të madhe në totalin nga të ardhurat nga taksa mbi pasurinë e paluajtshme (rreth 80%). Për 
gjashtëmujorin e parë të vitit 2020, të ardhurat nga kjo taksë regjistruan një nivel prej rreth 
1.7 miliardë lekë, në rënie me rreth 31.9% në terma vjetorë. Rreth 52.2% e të ardhurave totale 
nga taksa e ndërtesës u mblodh në bashkinë Tiranë ndjekur nga bashkitë Durrës (5.8%), dhe 
Vlorë (4.2%). Të ardhurat nga taksa mbi tokën bujqësore, ndonëse me peshë të moderuar, 
kontribuan me rreth 211.2 milionë lekë në kategorinë e të ardhurave nga taksa mbi pronën 
(duke shënuar rënie me rreth 4.5% në terma vjetorë). Në ndryshim nga elementi i 
përqendrimit të të ardhurave nga taksa e ndërtesës në një numër të kufizuar bashkish, të 
ardhurat nga taksa mbi tokën bujqësore rezultojnë të jenë të shpërndara ndërmjet bashkive. 
Niveli më i lartë i kësaj takse u mblodh në bashkinë Fier (rreth 15.6%), ndjekur nga bashkitë 
Lushnje (8.2%), Ura Vajgurore  (3.8%) dhe Elbasan (2.9%). 

Grafik 11. Të ardhura nga taksat mbi ndërtesën dhe tokën bujqësore 

 

Burimi: Portali i Financave Vendore www.financatvendore.al 

ardhurave nga taksat vendore dhe rreth 33.5% ndaj totalit të të ardhurave nga burimet e veta 
vendore. Këta dy tregues sinjalizojnë për varësi të lartë të buxhetit vendor nga kjo taksë dhe 
rreziqe të shtuara varësisht natyrës ciklike të saj. Në gjashtëmujorin e parë të vitit 2020, të 
ardhurat nga kjo taksë shënuan një nivel prej rreth 3.1 miliardë lekë në rënie me rreth 21.5% 
apo rreth 448.4 milionë lekë më pak krahasuar me të njëjtën periudhë të një viti më parë. 
Përjashtuar të ardhurat për TNI nga bashkia Tiranë, 60 bashkitë e tjera në vend mblodhën 
rreth 711.2 milionë lekë nga kjo taksë, në rënie me rreth 44.7% në terma vjetorë.  

Grafik 12. Ecuria e të ardhurave nga taksa e ndikimit në infrastrukturë 

 

Burimi: Portali i Financave Vendore www.financatvendore.al 

Rënia e të ardhurave nga taksa e ndikimit në infrastrukturë konfirmon edhe një herë natyrën 
ciklike të saj dhe ndjeshmërinë ndaj zhvillimeve të përgjithshme ekonomike në vend. Bazuar 
në të dhënat mbi lejet e ndërtimit (sipas INSTAT), sektori i ndërtimit duket të ketë ngadalësuar 
ritmin e rritjes të nisur që prej vitit 2017. Në gjashtë muajt e parë të vitit 2020 u dhanë rreth 
393 leje ndërtimi nga 61 bashkitë në vend, në rënie me 32.7% në terma vjetorë apo rreth 191 
leje më pak krahasuar me të njëjtën periudhë të një viti më parë. Pesha e lartë që të ardhurat 
nga taksa e ndikimit në infrastrukturë nga ndërtimet e reja zë në totalin të ardhurave nga 
taksat dhe nga burimet vendore, rrit ndjeshmërinë e këtyre të fundit nga goditjet/luhatjet e 
saj.  

Në analizën sipas bashkive rezulton se të adhuruat nga taksa e ndikimit në infrastrukturë janë 
ulur në 43 / 61 bashki (shiko shtojcën 3). Në të kundërt, në pjesën tjetër të bashkive të 
ardhurat nga kjo taksë kanë shënuar normë pozitive rritjeje (psh. në bashkitë Belsh, Pukë, 
Cërrik, Pukë etj.).  

Grafik 13. Taksa e ndikimit në infrastrukturë nga ndërtimet e reja (total = 100%) 

 

Burimi: Portali i Financave Vendore www.financatvendore.al  

Bashkia Tiranë arkëtoi rreth 3 miliardë lekë (në rënie me rreth 12.9% në terma vjetorë) ose 
rreth 80.9% të të ardhurave totale nga kjo taksë. Në bashkinë Durrës, të ardhurat nga taksa e 
ndikimit në infrastrukturë nga ndërtimet e reja rezulton të jetë ngushtuar nga një nivel prej 
rreth 192 milionë lekë në rreth 132 milionë lekë gjatë periudhës në analizë. Në të kundërt, në 
bashkinë Vlorë të ardhurat nga taksa e ndikimit në infrastrukturë shënuan rritje nga 36.9 
milionë lekë në rreth 103.8 milionë lekë në gjysmën e parë të vitit 2020, çka përbën rreth 
2.8% ndaj të ardhurave totale të gjeneruara nga kjo taksë.  

Të ardhurat nga tatimi i thjeshtuar mbi fitimin e biznesit të vogël regjistruan një vlerë prej 
332.3 milionë lekë në gjashtëmujorin e parë të vitit 2020, në rritje me rreth 4.7% krahasuar 
me të njëjtën periudhë të vitit të kaluar. Në terma afatgjatë dhe në vijim të ndryshimeve të 
ndërmarra8, të ardhurat nga kjo taksë vijojnë të ulin në mënyrë progresive kontributin e tyre 
në totalin e të ardhurave nga burime të veta vendore.  

Në vijim të vështirësive të krijuara nga pandemia e COVID-19 dhe për të stimuluar biznesin e 
vogël, pjesë e propozimeve të politikës fiskale është dhe heqja e kësaj takse deri në vitin 2029. 
Bazuar në parashikimet e ligjit nr. 139/2015 “Për vetëqeverisjen vendore”, neni 34 mbi 
parimet themelore për financat e vetëqeverisjes vendore, pika 5 citohet “Në rast se 
ndryshimet në politikën fiskale shoqërohen me ulje të niveleve, normave dhe bazës së taksave 
vendore apo të pjesës së të ardhurave të njësive të qeverisjes vendore nga taksat e ndara, 
Ministria e Financave është e detyruar të marrë masat për kompensimin e uljes, nëpërmjet 
rritjes së transfertave financiare dhe mundësive për huamarrjen vendore dhe/ose formave të 

tjera.” Mënyra e kompensimit të bashkive për heqjen e këtij burimi të ardhurash për bashkitë, 
mbetet për t’u parë në muajt në vijim.  

Sektori i turizmit vlerësohet të jetë ndër sektorët më të goditur nga kriza e COVID-19. Në nivel 
vendor, të ardhurat nga taksa vendore mbi veprimtarinë e shërbimit hotelier shënuan një nivel 
prej rreth 37.2 milionë lekë (pesha ndaj të ardhurave nga taksat vendore është rreth 0.5%), 
në rënie me rreth 44.4% në terma vjetorë. Për gjashtëmujorin e parë të vitit 2020, rreth 58.5% 
e të ardhurave nga taksa e hotelit u mblodhën në bashkinë Tiranë ku aktiviteti i strukturave 
akomoduese shtrihet përgjatë të gjithë vitit. Ndërkohë, niveli i të ardhurave të mbledhura nga 
bashkitë e tjera me potencial turistik rezulton të jetë relativisht i ulët. Kjo mund të sinjalizojë 
për probleme strukturore në lidhje me regjistrimin e strukturave akomoduese dhe raportimin 
e numrit të pushuesve. 

Grafik 14. Taksa mbi veprimtarinë e shërbimit hotelier 

 

Burimi: Portali i Financave Vendore www.financatvendore.al 

2.1.2 Të ardhurat nga tarifat vendore 

Nën presionin e pandemisë së COVID-19, bashkitë u gjendën përballë sfidës së përshtatjes së 
mënyrës së të punuarit nën kufizimet e vendosura dhe vijimësisë së ofrimit të shërbimeve 
publike vendore thelbësore dhe atyre të diktuara nga situata e krizës shëndetësore. Bazuar 
në gjetjet nga vrojtimi i përgjithshëm me bashkitë, një pjesë e shërbimeve u ofrua në 
modalitetin virtual (psh. planifikimi dhe menaxhimi i territorit, arsimi etj.); shërbime si gjendja 
civile, aktivitetet kulturore, one-stop-shops, sportet, turizmi, transporti publik etj. u 
pezulluan; dhe shërbime si mbrojtja civile, menaxhimi i mbetjeve, furnizimi me ujë, shërbimet 
e mbrojtjes sociale etj. vijuan të ofrohen pavarësisht vështirësive (Toto, et al., 2020). Në këtë 
kontekst, mbi 80% e bashkive paraqiste pritshmëri negative në lidhje me mbledhjen e të 

ardhurave nga burimet e veta dhe specifikisht për tarifën e pastrimit, gjelbërimit, zënien e 
hapësirave publike etj. (Toto, et al., 2020: p.30). Të dhënat për gjysmën e parë të vitit 2020 
tregojnë se pritshmëritë e bashkive për rënie të të ardhurave nga tarifat vendore ishin të 
drejta. Në total, të ardhurat nga tarifat vendore shënuan një nivel prej 3.9 miliardë lekë, në 
rënie me rreth 24.6% në terma vjetorë. Kjo rënie vlerësohet të jetë e konsiderueshme dhe 
vlerësohet të cënojë deri diku qëndrueshmërinë në ofrimin e shërbimeve publike (të paktën 
ato më thelbësoret).  

Grafik 15. Performanca e zërave kryesorë të tarifave vendore 

 

Burimi: Portali i Financave Vendore www.financatvendore.al 

Në nivel bashkie, rënia e nivelit të të ardhurave nga tarifat vendore ishte e pranishme në 41 
nga 61 bashki (shiko shtojcën 4) ndonëse, kontributin kryesor në këtë drejtim e dha rënia e të 
ardhurave nga tarifat vendore në bashkinë Tiranë me rreth 26.3% krahasuar me një vit më 
parë (në bashkinë Tiranë u mblodh rreth 45.4% e të ardhurave totale nga tarifat vendore). 
Megjithatë, performanca në këtë nën-kategori të të ardhurave nga burimet vendore është në 
rënie edhe nëse do të përjashtonim nga totali të ardhurat e gjeneruara nga bashkia Tiranë (-
23.2% në terma vjetorë).  

Të ardhurat nga tarifat e shërbimeve publike (menaxhimi i mbetjeve, ndriçimi dhe gjelbërimi, 
furnizimi me ujë dhe kanalizimet, ujitja dhe kullimi) regjistruan një vlerë prej rreth 2 miliardë 
lekë, në ulje me rreth 24.2% në terma vjetorë. Rreth 89% e të ardhurave nga tarifat për 
shërbimet publike u mblodhën nga tarifa e pastrimit dhe higjienës. Të ardhurat nga tarifa e 
ndriçimit publik regjistruan një nivel prej rreth 131.4 milionë lekë duke përfaqësuar rreth 6.4% 
ndaj totalit nga tarifat e shërbimeve publike. Në të kundërt, të ardhurat nga tarifa për 
shërbimin e ujitjes dhe të kullimit ndonëse kanë peshë të ulët ndaj totalit, shënuan rritje në 
gjysmën e parë të vitit 2020. Kjo tarifë mblidhet në masë më të gjerë në bashkitë Elbasan, 

Berat,  Korçë dhe Ura Vajgurore etj. në përputhje dhe me karakterin ekonomik bujqësor të 
tyre.   

Tabelë 1. Të ardhura nga tarifa vendore sipas kategorive (në lekë) 

  
Në vlerë 

Pesha ndaj 
totalit 

Tarifë pastrimi dhe higjiene  1,818,744,220  89.0% 
Tarifa për ndriçimin publik  131,391,551  6.4% 
Tarifa për gjelbërimin  90,835,594  4.4% 
Tarifa për furnizimin me ujë dhe kanalizimet  27,454  0.0% 
Tarifa për shërbimin e ujitjes dhe kullimit  3,241,510  0.2% 
Të ardhura nga tarifat e shërbimeve  2,044,240,329  100.0% 

Burimi: Portali i Financave Vendore www.financatvendore.al 

Tarifa për zënien dhe përdorimin e hapësirës publike dhe të fasadave rezulton me ulje në 
periudhën në analizë duke shënuar një vlerë prej 523.9 milionë lekë në gjashtë muajt e parë 
të vitit 2020 nga rreth 697 milionë lekë të mbledhura në të njëjtën periudhë të vitit 2019. 
Nëse do të shikonim performancën e zërave specifikë, rezulton se të ardhurat nga tarifa për 
zënien e hapësirës publike për qëllime biznesi (bare dhe restorante) zënë peshën më të lartë 
me rreth 49.8% të totalit, ndjekur nga të ardhurat nga tarifa për parkime me 39.5%. Lidhur 
me të ardhurat nga tarifa për parkime, vlen për t’u përmendur fakti se vetëm bashkia Tiranë 
mbledh rreth 79.7% të të ardhurave totale nga kjo tarifë, ndjekur nga bashkia Durrës me rreth 
5.5%. Në këtë drejtim, bashkitë e tjera të mëdha, qendra qarku, nuk kanë patur të njëjtën 
performancë, ndonëse kanë potencial (duke konsideruar numrin e popullsisë dhe të 
automjeteve). 

2.1.3 Detyrimet e prapambetura9 

Në fund të gjysmës së parë të vitit 2020, stoku i detyrimeve të prapambetura shënoi një nivel 
prej rreth 8.7 miliardë lekë, në rritje me rreth 7% krahasuar me stokun në fund të vitit 2019 (rreth 
570 milionë lekë më shumë krahasuar me nivelin e tyre në fund të vitit 2020). Krahasuar me 
stokun e detyrimeve në fund të tremujorit të parë të vitit 2020, stoku i detyrimeve është rritur 
me 629 milionë lekë apo 7.8% në terma vjetorë. Bazuar në informacionin e publikuar nga MFE, 
rreth 52% e stokut të detyrimeve të prapambetura përfaqësohet nga investimet, 22% nga 
detyrime për mallra dhe shërbime, rreth 14% nga vendime gjyqësore dhe 12% nga detyrime të 
tjera. 

Në ndarjen sipas bashkive, 5 bashkitë me detyrimet e prapambetura më të larta mbajnë rreth 
50% të stokut total të detyrimeve të prapambetura në fund të gjashtëmujorit të parë të vitit 
2020. Niveli më i lartë i detyrimeve të prapambetura vijon të shënohet në bashkinë Tiranë me 
rreth 1.9 miliard lekë apo 22.2% e stokut total ndjekur nga bashkia Vorë me rreth 711.7 milionë 
lekë apo 8.4% e stokut total; bashkia Kavajë me rreth 846.5 milionë lekë apo rreth 9.7% e stokut 
total; bashkia Pogradec me rreth 404.5 milionë lekë apo rreth 4.6% e stokut total; dhe bashkia 

Kamëz me rreth 379.2 milionë lekë apo rreth 4.3% të stokut total të detyrimeve të prapambetura 
në fund të muajit qershor 2020. 

Grafik 16. Stoku i detyrimeve të prapambetura, qershor 2020 

 
Burimi: Ministria e Financave dhe Ekonomisë 

Krahasuar me stokun e detyrimeve të regjistruar në fund të vitit 2019, stoku i detyrimeve të 
prapambetura rezulton të jetë rritur veçanërisht në bashkitë Vorë (+697.1 milionë lekë), Tiranë 
(+179 milionë lekë), Kuçovë (+110.6 milionë lekë), Kavajë (+80.2 milionë lekë)  dhe Belsh (+78.9 
milionë lekë). Në të kundërt, disa bashki kanë shlyer një pjesë të mirë të detyrimeve të 
prapambetura, ndër të cilat bashkitë: Vlorë (-158.4 milionë lekë), Durrës (-81 milionë lekë), Lezhë 
(-91 milionë lekë), Finiq (-65 milionë lekë), Kukës (-55 milionë lekë), Maliq (-46 milionë lekë), Ura 
Vajgurore (-30 milionë lekë) etj.  

Nisur nga raportimi i detyrimeve të prapambetura deri në fund të muajit mars 2020, rezulton 
se në periudhën prill – qershor 2020, detyrimet e prapambetura të jenë shtuar me rreth 629 
milionë lekë. Kjo rritje është përcaktuar gjerësisht prej zgjerimit të detyrimeve në bashkitë 
Vorë, Kuçovë dhe Bulqizë etj.  

Zhvillimet në stokun e detyrimeve të prapambetura mund të përdoren si një sinjalizues i 
tërthortë i gjendjes financiare të bashkive, e cila aktualisht vlerësohet të jetë në kahun 
përkeqësues.  

Në kushtet kur burimet financiare në dispozicion përballen me një rënie të qenësishme 
vjetore dhe nevojat për shërbime janë intensifikuar nën presionin e pandemisë së COVID-19, 
bashkitë përballen me një efekt të tipit “gërshërë” – zgjerim të hendekut negativ mes të 
ardhurave dhe shpenzimeve, i cili për reflektohet në zgjerim të detyrimeve të prapambetura. 
Në terma të menaxhimit financiar, situata paraqitet e vështirë dhe e brishtë njëkohësisht, 

element ky që kërkon vëmendje të shtuar nga qeveritë vendore për të evituar fundosjen e 
mëtejshme të bashkive në detyrime të prapambetura.  

2.2 Të ardhurat nga taksat e ndara 

Me miratimin e Ligjit nr. 68/2017 “Për financat e vetëqeverisjes vendore”, u rishikuan dhe 
shtuan kategoritë e taksave të ndara ndërmjet qeverisjes vendore dhe asaj qendrore. Kështu, 
bashkitë përftojnë: (i) 97% e të ardhurave nga taksa e kalimit të të drejtës së pronësisë për 
pasuritë e paluajtshme për individë, persona fizikë dhe juridikë10; (ii) 25% të të ardhurave nga 
taksa vjetore për qarkullimin e mjeteve të përdorura; (iii) 5% të të ardhurave nga renta 
minerare; dhe (iv) 2% të të ardhurave nga tatimi mbi të ardhurat personale.  

Ecuria në kohë e të ardhurave nga taksat e ndara ka qenë e luhatshme dhe pesha e këtij zëri 
ndaj të ardhurave nga burimet e veta shënoi një nivel prej rreth 6.5% në gjashtëmujorin e 
parë të vitit 2020. Në tërësi, të ardhurat nga taksat e ndara kontribuan në buxhetin vendor 
me rreth 730.3 milionë lekë në gjashtëmujorin e parë të 2020, në rënie me rreth 7.7% në 
terma vjetorë.  

Grafik 17. Të ardhura nga taksat e ndara 

 
Burimi: Portali i Financave Vendore www.financatvendore.al 

Të ardhurat nga tatimi mbi të ardhurat personale, nuk rezultojnë të jenë shpërndarë për 
bashkitë gjatë vitit 2019 dhe gjatë periudhës në analizë. Me një llogari të thjeshtë, kjo 
materializohet në një mungesë të ardhurash për buxhetet vendore që në terma kumulativë 
për të gjithë periudhën i vlerësohet në mbi 1 miliardë lekë11, të cilat do të duhet të ndaheshin 
ndërmjet bashkive sipas origjinës së tyre bazuar në parashikimet e ligjit nr. 68/2017 “Për 
financat e vetëqeverisjes vendore”.  

2.3 Të ardhurat nga transferta e pakushtëzuar dhe specifike 

Transferta e pakushtëzuar (e përgjithshme dhe specifike) përbën një burim financiar 
thelbësor në përmbushje të funksioneve ekskluzive të bashkive, duke synuar mbylljen e 
hendekut negativ midis nevojës për shpenzime dhe kapacitetit fiskal.12 Ky burim financiar 
merr rëndësi të veçantë për të siguruar qëndrueshmërinë financiare të bashkive në vijim të 
fatkeqësive natyrore të ndodhura në fund të vitit 2019 dhe nën presionin e pandemisë së 
COVID-19. Bazuar në informacionin e publikuar nga MFE dhe udhëzimet përkatëse për 
hartimin e PBA-së 2021-2023, transferta e pakushtëzuar parashikohet në rritje deri në vitin 
2023 (kryesisht transferta e pakushtëzuar e përgjithshme). Ndonëse viti 2019 u mbyll me një 
bilanc dëmesh të qenësishëm, gjashtëmujori i parë nën efektin e pandemisë COVID-19, 
vlerësimet ndërkombëtare për rritjen ekonomike janë në kahun pesimist, transferta e 
pakushtëzuar pritet të mbetet në të njëjtin nivel sa parashikuar në buxhetin fillestar të 
qeverisë.13 

Grafik 18. Ecuria e transfertës së pakushtëzuar ndër vite 

 
Burimi: Portali i Financave Vendore www.financatvendore.al 

Në periudhën në analizë, të hyrat nga transferta e pakushtëzuar dhe sektoriale për funksionet 
e reja shënuan një nivel prej rreth 14 miliardë lekë, në rritje me rreth 3.6% në terma vjetorë. 
Në terma të rëndësisë relative, madhësia e transfertës është 25% më e lartë se totali i të 
ardhurave nga burimet e veta vendore apo sa rreth 33.4% e burimeve financiare të 
disponueshme për periudhën në analizë. Rëndësia e këtij burimi bëhet më e dukshme në nivel 
bashkie, ku në rreth 93.4% të bashkive (ose 57 prej tyre) pesha e të ardhurave nga transferta 
e pakushtëzuar dhe sektoriale rezulton mbi mesataren kombëtare për gjashtëmujorin e parë 
të vitit 2019. Në bashkinë Pustec, 96% e të ardhurave vendore përfaqësohet nga transferta e 
pakushtëzuar dhe sektoriale ndjekur nga bashkitë Memaliaj (93.2%), Libohovë (93%), Has 
(92.7%), Fushë Arrëz (92.3%), Mirditë (91.8%) etj. Në të kundërt, pesha minimale ndaj 

4.9% 4.7% 3.6%

-40%

-20%

0%

20%

40%

60%

80%

100%

0

2

4

6

8

10

12

14

16

2010T2 2011T2 2012T2 2013T2 2014T2 2015T2 2016T2 2017T2 2018T2 2019T2 2020T2

në
 m

ili
ar

dë
 le

kë

vlerë nominale (mld lekë) ndryshim vjetor (në %)



29 
 

burimeve financiare të disponueshme u regjistrua në bashkinë Tiranë, me rreth 22.6% ndjekur 
nga bashkitë Himarë (39.7%), Sarandë 42.9% dhe (Vorë 42.9%) 

2.4 Të ardhurat nga transferta e kushtëzuar 

Bazuar në nenin 27, të ligjit nr. 68/2017 “Për financat e vetëqeverisjes vendore”, transfertat 
e kushtëzuara jepen për ushtrimin e funksioneve të deleguara  dhe për projekte të veçanta 
(të konsideruara me interes vendor, rajonal apo kombëtar) ku kërkohet bashkëpunimi i 
njësive vendore. Nisur nga sa specifikuar në ligj, fondet e kushtëzuara të transferuara në 
bashki përfshijnë jo vetëm fondet për ushtrimin e funksione të deleguara, por në to mund të 
kanalizohen edhe fondet për investime (përfshirë këtu dhe FZHR).  

Ndonëse nuk ushtrojnë kontroll mbi destinacionin e tyre, të ardhurat nga transfertat e 
kushtëzuara përfaqësojnë rreth 38.1% ndaj totalit të burimeve financiare të bashkive në 
gjashtëmujorin e parë të 2020. Pesha e këtyre transfertave ndaj totalit të burimeve financiare 
është tkurrur gjatë periudhës së konsideruar, nga një nivel mesatar prej rreth 42.8% në 
periudhën 2011-2019. Gjatë kësaj periudhe, qeverisja qendrore u transferoi bashkive rreth 
15.9 miliardë lekë në trajtën e transfertës së kushtëzuar, në rritje me rreth 12.2% në terma 
vjetorë. 

Grafik 19. Të ardhura nga transfertat e kushtëzuara  

  

Burimi: Portali i Financave Vendore www.financatvendore.al 

evidentohet një rritje substanciale e fondeve të kanalizuara në nivel vendor nëpërmjet 
ministrisë përgjegjëse për ekonominë e cila transferoi rreth 1.3 miliardë lekë krahasuar me 
nivelin prej rreth 308 milionë lekë në të njëjtën periudhë të një viti më parë. Në të kundërt, 
ministria përgjegjëse për arsimin, sportin dhe rininë alokoi në nivel vendor rreth 690 milionë 
lekë në gjashtëmujorin e parë të vitit 2020, ose rreth 768 milionë lekë më pak se e njëjta 
periudhë e vitit të kaluar. 

2.5 Burimet financiare totale: performanca e bashkive nën presionin e COVID-19 

Ky seksion synon të pasqyrojë nga burojnë fondet me të cilat bashkitë ushtrojnë funksionet 
dhe përgjegjësitë, ofrojnë shërbime për komunitetin përkatës, si dhe performancën e tyre në 
fund të gjashtëmujorit të parë të vitit 2020 (të dhëna kumulative).15 Burimet financiare totale 
të qeverisjes vendore regjistruan një vlerë prej 41.7 miliardë lekë16 në fund të gjashtëmujorit 
të parë të 2020, në rënie me rreth 3.1% krahasuar me të njëjtën periudhë të një viti më parë.  

Grafik 20. Burimet financiare totale  

 

Burimi: Portali i Financave Vendore www.financatvendore.al 

mesataren afatgjatë (llogaritur si mesatare e peshës së kësaj kategorie ndaj totalit për 
periudhat e referuara). Ecuria e burimeve financiare totale në fund të gjashtëmujorit të parë 
të vitit 2020 u përcaktua prej ecurisë së të hyrave nga burimet e veta vendore, të cilat 
kontribuan me rreth 8.1 pikë përqindjeje në rënien vjetore të burimeve financiare totale. Në 
të njëjtin drejtim, edhe pse në masë më të vogël (1.5 pikë përqindje), kontribuan edhe të 
hyrat taksat e ndara.  

Grafik 21. Kontributi i kategorive (në pikë përqindje) në ndryshimin vjetor të burimeve 
financiare (në përqindje) 

 

Burimi: Portali i Financave Vendore www.financatvendore.al 

3. PËRDORIMI I BURIMEVE NË DISPOZICION 

Përdorimi i burimeve financiare në dispozicion, përbën anën tjetër të rëndësishme në 
menaxhimin financiar publik vendor, veçanërisht në kushtet e goditjeve të njëpasnjëshme që 
karakterizuan vendin tonë gjatë 2019 – 2020.  

3.1 Shpenzimet sipas burimit të financimit 

Analiza e shpenzimeve mundohet të paraqesë një panoramë të përgjithshme mbi mënyrën si 
janë shpenzuar paratë në dispozicion të bashkive në fund të gjashtëmujorit të parë të vitit 
2020: sipas burimit të financimit dhe kryqëzuar me kategorizimin sipas natyrës ekonomike 
(paga dhe sigurime shoqërore, shpenzime operative dhe investime) dhe sipas funksioneve të 
qeverisjes (arsim, çështje ekonomike, mbrojtje mjedisi, etj.).  

Në fund të gjashtëmujorit të parë të vitit 2020, mjetet financiare të alokuara nga 61 bashkitë 
në vend, regjistruan një vlerë prej rreth 38.1 miliardë lekë, shifër kjo rreth 11.6% më e ulët se 
ajo e regjistruar në të njëjtën periudhë të vitit të shkuar.17 Përjashtuar shpenzimet e kryera 
me fonde të trashëguara nga viti i mëparshëm, rezulton se bashkitë kanë alokuar në këtë vit 
rreth 38 miliardë lekë, rreth 9.1% më pak se e njëjta periudhë e një viti më parë.  

Grafik 22. Shpenzimet vendore sipas burimit të financimit 

 

Burimi: Portali i Financave Vendore www.financatvendore.al 

Shpenzimet korrente në gjashtëmujorin e parë të vitit 2020 janë mbuluar në masën 55.1% me 
fonde nga burimet e veta vendore dhe për rreth 44.9% nga burimet financiare të kushtëzuara. 
Në të njëjtën mënyrë, shpenzimet kapitale u mbuluan mesatarisht në masën 76.7% nga 
burimet e veta vendore dhe në masën 23.3% nga burimet e kushtëzuara (përfshirë këtu 
fondet nga FZHR). 

Grafik 23. Mbulimi i shpenzimeve korrente dhe kapitale sipas burimit 

 
Burimi: Portali i Financave Vendore www.financatvendore.al 

bashkitë mbulojnë me fonde të veta rreth 99.3% të shpenzimeve në funksionin e “çështjeve 
ekonomike”. Në fushën e strehimit dhe komoditeteve të komunitetit, rreth 60.4% e 
shpenzimeve u financua me fonde të veta. “Rendi dhe siguria publike”, “Mbrojtja e mjedisit” 
dhe “Argëtimi, kultura dhe çështjet fetare” janë funksione kostot e të cilave mbulohen nga 
fondet e veta të bashkive (ndonëse në vlera të nominale të ulëta). 

Grafik 24. Shpenzimet sipas klasifikimit funksional dhe burimit të financimit  

 
Burimi: Portali i Financave Vendore www.financatvendore.al 

Grafik 25. Shpenzimet me fonde të veta (në vlerë dhe ndryshim vjetor) 

 

Burimi: Portali i Financave Vendore www.financatvendore.al 

3.2.1 Shpenzimet me fonde të veta sipas klasifikimit ekonomik 

Rënia e shpenzimeve totale me fonde të veta me rreth 23.3% në terma vjetorë në fund të 
gjashtëmujorit të parë të vitit 2020 u përcaktua gjerësisht nga ngushtimi i shpenzimeve 
kapitale. Në periudhën në analizë, shpenzimet kapitale me fonde të veta shënuan një nivel 
prej rreth 4.4 miliardë lekë, në rënie vjetore me rreth 55.9%. Kufizimi i shpenzimeve për 
investime duket të pasqyrojë drejtpërdrejt ngushtimin në nivelin e të ardhurave dhe sugjeron 
për një lloj “prioritarizimi” të shpenzimeve në nivel vendor. 

Grafik 26. Kontributi sipas kategorive në shpenzimet me fonde të veta 

 

Burimi: Portali i Financave Vendore www.financatvendore.al 

Në të njëjtin drejtim edhe pse në masë më të vogël kontribuoi edhe ngushtimi i shpenzimeve 
korrente të cilat regjistruan një nivel prej rreth 17.8 miliardë lekë, në rënie me rreth 6.3% në 
terma vjetorë. Ndër përbërësit e shpenzimeve korrente, shpenzimet për personelin (paga dhe 
sigurime) shënuan një vlerë prej rreth 11 miliardë lekë gjatë periudhës së konsideruar, në 
rritje me rreth 2.3% krahasuar me të njëjtën periudhë të vitit 2019. Rritja e shpenzimeve në 
këtë kategori deri diku vlerësohet të pasqyrojë shpenzime të shtuara si pasojë e situatës së 
emergjencës së COVID-19 (psh. për shtimin e shërbimeve të dezinfektimit të hapësirave 
publike, godinave etj.).  

Grafik 27. Shpenzimet me fonde të veta sipas natyrës ekonomike 

  

Burimi: Portali i Financave Vendore www.financatvendore.al 

Grafik 28. Shpenzimet operative sipas zërave 

 

Burimi: Portali i Financave Vendore www.financatvendore.al 

element i rëndësishëm për mbështetjen e kategorive në nevojë.  

Grafik 29. Transfertat për buxhetet familjare me fonde të veta (total bashkitë = 100%) 

 
Burimi: Portali i Financave Vendore www.financatvendore.al 

veta krahas atyre me fonde të kushtëzuara (Toto, et al., 2020). Në nivel bashkie, rritja më e 
theksuar në shpenzimet për u shënua në bashkitë Kamëz dhe Shijak me rreth 91 dhe 70 
milionë lekë respektivisht.  

Shpenzimet kapitale ose investimet, përbëjnë një zë të rëndësishëm të buxheteve vendore 
dhe një parakusht për zhvillim ekonomik afatgjatë. Ndër vite, niveli i shpenzimeve kapitale ka 
qenë i luhatshëm, edhe pse paraqet një korrelacion të mirë me ecurinë e burimeve financiare 
të veta të bashkisë, veçanërisht me të ardhurat nga taksa e ndikimit në infrastrukturë nga 
ndërtimet e reja. Shpenzimet për investime nga fondet e veta shënuan një vlerë prej rreth 4.4 
miliardë lekësh në fund të gjashtëmujorit të parë të vitit 2020, në rënie me rreth 55.9% në 
terma vjetorë. Në prani të burimeve financiare të kufizuara, veçanërisht ato nga të ardhurat 
e veta vendore, bashkitë duket të kenë shtyrë ndërmarrjen e investimeve të reja.  

Grafik 30. Prirja e shpenzimeve kapitale me fonde të veta 

 
Burimi: Portali i Financave Vendore www.financatvendore.al 

rezultojnë shpenzimet për funksionet: shërbimet e përgjithshme publike  me rreth 65%; 
argëtim, kulturë dhe çështje fetare me rreth -92.3%; mbrojtja e mjedisit me rreth -84.3%. 

Në nivel bashkie, mesatarisht shpenzimet për personelin rëndojnë me rreth 49.4% në totalin 
e buxhetit vendor, ndjekur nga shpenzimet operative dhe të tjera me rreth 30.9% dhe ato 
kapitale me rreth 19.7% (bazuar në të dhënat e gjashtëmujorit të parë të vitit 2020). Kjo 
strukturë e shpenzimeve të bashkive pasqyron një zhvendosje drejt mbulimit të nevojave 
emergjente nisur nga situata në të cilën operojmë dhe frenim / shtyrje të investimeve. Kështu, 
vetëm rreth 16 bashki nga 61 në total alokojnë më shumë se niveli mesatar prej rreth 19.7% 
të buxhetit të tyre në investime.  

Grafik 31. Shpenzimet sipas natyrës ekonomike për 61 bashki (total shpenzime bashkia = 
100%) 

 

Burimi: Portali i Financave Vendore www.financatvendore.al 

parashkollor dhe fillor. Në nën-funksion të arsimit të mesëm (për pjesën e funksioneve të 
mbuluara nga bashkitë) u shpenzuan rreth 908 milionë lekë, në rënie me rreth 19.8% në terma 
vjetorë.   

Shpenzimet në funksionin çështjet ekonomike, ku përfshihen ndër të tjera shpenzimet për 
ndërtimin dhe mirëmbajtjen e sistemit rrugor transportin, bujqësinë, pyjet, peshkimin dhe 
gjuetinë etj., regjistruan një nivel prej rreth 4 miliardë lekë (dhe përfaqësuan rreth 18.2% të 
shpenzimeve totale), në rënie me rreth 43.8% në terma vjetorë. 

Shpenzimet në funksionin e strehimit dhe komoditetet e komunitetit përfaqësuan rreth 17% 
të shpenzimeve të kryera në gjysmën e parë të vitit 2020. Brenda këtij funksioni, rreth 3.1 
miliardë lekë u alokuan për nën-funksionin e zhvillimit të komunitetit (-41.4% krahasuar me 
një vit më parë), i cili përmban veprimtari që synojnë përmirësimin e kontekstit të jetesës, si 
përmirësimi i hapësirave të përbashkëta për komunitetin, përmirësimi i hapësirave të gjelbra, 
mirëmbajtja e trotuareve, parqeve, lulishteve, etj. Diferenca prej rreth 710.5 milionë lekësh u 
shpenzua për nën-funksionet e strehimit, urbanistikës vendore dhe furnizimit me ujë. 

Grafik 32. Shpenzimet me fonde të veta sipas klasifikimit funksional  

 

Burimi: Portali i Financave Vendore www.financatvendore.al 

3.3 Shpenzimet e kryera me fonde nga transferta të kushtëzuara 

Krahas shpenzimeve me fonde nga burime të veta, bashkitë kryejnë shpenzime edhe me 
fonde të kushtëzuara (fonde të cilat transferohen nga institucione qendrore, si ministritë e 
linjës, dhe që duhet të përdoren sipas qëllimit të përcaktuar).19 Në periudhën në analizë, 
shpenzimet e kryera me fonde të kushtëzuara shënuan rritje, kryesisht në vijim të 
ndryshimeve të aplikuara në skemën e përfitimit të ndihmës ekonomike për familjet në 
nevojë në vijim të pandemisë së COVID-19. Në paketën e parë anti COVID-19, MFE përfshiu 
mbështetjen për kategoritë në nevojë, duke dyfishuar pagesën e të ardhurës nga papunësia 
dhe pagesën e ndihmës ekonomike.  Në paketën e dytë, u përfshi dhe një ndihmë financiare 
për aplikuesit e ndihmës ekonomike të cilët ndonëse aplikues nuk ishin përzgjedhur fitues 
sipas sistemit të pikëzimit të ndihmës ekonomike.20 Në total, në gjashtëmujorin e parë të vitit 
2020 shpenzimet me fondet të kushtëzuara shënuan një nivel prej rreth 15.9 miliardë lekësh, 
në rritje me rreth 12.2% në terma vjetorë. 

Grafik 33. Shpenzimet me fonde të kushtëzuara  

 

Burimi: Portali i Financave Vendore www.financatvendore.al 

funksionin e strehimi dhe komoditetet e komunitetit (rreth 647 milionë lekë) dhe në 
funksionin e arsimit (rreth 670 milionë lekë).   

Grafik 34. Shpenzimet me fonde të kushtëzuara sipas natyrës ekonomike 

 

Burimi: Portali i Financave Vendore www.financatvendore.al 

Grafik 35. Shpenzimet me fonde të kushtëzuara sipas funksioneve të qeverisjes 

 

Burimi: Portali i Financave Vendore www.financatvendore.al 

Grafik 36. Përdorimi i burimeve financiare totale 

 

Burimi: Portali i Financave Vendore www.financatvendore.al 

Grafik 37. Shpenzimet totale sipas funksioneve të qeverisjes 

 
Burimi: Portali i Financave Vendore www.financatvendore.al 

4. PËRFUNDIME  

Mbivendosja e pasojave të tërmeteve me fillimin pandemisë së COVID – 19 përballi 
bashkitë me një situatë dhe vështirësi të paprecedentë, ku dëmeve të lëna pas nga tërmetet 
ju shtuan dhe efektet e menjëhershme të krizës shëndetësore të shkaktuara nga COVID-19. 
Bashkitë, si organet qeverisëse më pranë nevojave të komunitetit, ishin në vijën e parë për 
t’iu përgjigjur nevojave të tyre, veçanërisht mbështetjes së shtresave në nevojë. Përpjekjet 
për t’iu përgjigjur nevojave të menjëhershme dhe të paparashikuara gërshetuar me 
vështirësitë në përshtatjen e proceseve të ofrimit dhe sigurimit të vijimësisë së ofrimit të 
shërbimeve, vlerësohet të kenë shtuar presionin në financat e bashkive. Ky presion kushtëzoi 
ndjeshëm ecurinë e të ardhurave dhe të shpenzimeve në nivel vendor dhe specifikisht:  

 Të ardhurat nga burimet e veta vendore shënuan rënie me rreth 23.8% në terma 
vjetorë përgjatë gjysmës së parë të vitit 2020. Ndonëse kanë një peshë relativisht më 
të ulët krahasuar me kategoritë e tjera të të ardhurave (transfertat ndërqeveritare), 
të ardhurat burimet e veta vendore paraqesin ndjeshmëri të lartë ndaj goditjeve që 
mund të pësojë ekonomia vendase. Në këtë drejtim vlerësohet të ketë kontribuar 
frenimi i aktivitetit ekonomik përgjatë periudhës së karantinës dhe vështirësitë që 
aktualisht bizneset po hasin dhe /rritja e papunësisë, faktorë që ndikojnë në 
përkeqësimin e gjendjes financiare të bizneseve dhe individëve. 

 Ngushtimi i të ardhurave në burimet e veta vendore rezulton të ketë ndodhur në rreth 
72% të bashkive (apo 44/61 bashki) dhe të luhatet në një interval nga rreth -2% deri 
në -63.7%. Në rreth 68% të bashkive (30/44 bashki) rënia e të ardhurave rezulton të 
jetë mbi 20% në terma vjetorë. 

 Ecuria e të ardhurave nga burime të veta vendore vijon të përcaktohet nga një numër 
i kufizuar taksash: taksa e ndikimit në infrastrukturë nga ndërtimet e reja dhe nga të 
ardhurat nga taksa mbi ndërtesat; dhe nga performanca në këto zëra e bashkisë 
Tiranë. 

 Diferencat dhe pabarazitë në kapacitetin financiar të bashkive vijojnë të jenë të 
qenësishme, duke kushtëzuar ofrimin (cilësor) të shërbimeve publike vendore dhe 
përballimin e pasojave të fatkeqësive natyrore (si tërmetet e shtatorit dhe nëntorit 
2019, pandemia e COVID-19). Diferencat në kapacitet financiar kushtëzojnë dhe 
ndikojnë në përgjigjen dhe aftësinë e tyre ripërtëritëse në vijim të goditjeve si psh. 
tërmetet dhe COVID-19. 

 Zhvillimet në stokun e detyrimeve të prapambetura mund të përdoren si një 
sinjalizues i tërthortë i gjendjes financiare të bashkive, e cila aktualisht vlerësohet të 
jetë në kahun përkeqësues. Në kushtet kur burimet financiare në dispozicion 
përballen me një rënie të qenësishme vjetore dhe nevojat për shërbime janë 
intensifikuar nën presionin e pandemisë së COVID-19, bashkitë përballen me një efekt 
të tipit “gërshërë” – zgjerim të hendekut negativ mes të ardhurave dhe shpenzimeve, 
i cili për reflektohet në zgjerim të detyrimeve të prapambetura. Në terma të 
menaxhimit financiar, situata paraqitet e vështirë dhe e brishtë njëkohësisht, element 

ky që kërkon vëmendje të shtuar nga qeveritë vendore për të evituar fundosjen e 
mëtejshme të bashkive në detyrime të prapambetura. 

Përdorimi i burimeve financiare në dispozicion, përbën anën tjetër të rëndësishme në 
menaxhimin financiar publik vendor, veçanërisht në kushtet e goditjeve të njëpasnjëshme që 
karakterizuan vendin tonë gjatë 2019 – 2020. 

 Shpenzimet totale të kryera nga 61 bashkitë në vend rezultojnë të jenë ngadalësuar 
duke shënuar rënie me rreth 11.6% në terma vjetorë. Rënia e shpenzimeve u udhëhoq 
nga ngushtimi i shpenzimeve me fonde të veta të bashkive. Në të kundërt shpenzimet 
me fonde të kushtëzuara rezultojnë në rritje vjetore me rreth 12.2%.  

 Rritja e  shpenzimeve kanalizohet më së shumti në mbulimin e shpenzimeve korrente 
(personel, operative dhe të tjera) të cilat vijuan prirjen rritëse përgjatë gjysmës së parë 
të vitit 2020. Kjo rritje u përcaktua nga niveli më i lartë i shpenzimeve në transfertat 
për buxhetet familjare dhe PAK. 

 Shpenzimet kapitale shënuan rënie të theksuar me rreth 56.1% në terma vjetorë. Në 
rënie rezultojnë shpenzimet kapitale si me fonde të veta të bashkive ashtu dhe me 
fonde të kushtëzuara.  

 Mesatarisht, për çdo 100 lekë të shpenzuara nga bashkitë, 85 lekë shkuan për 
mbulimin e shpenzimeve korrente dhe rreth 15 lekë për investime.  

Shtojca 

Shtojca 1. Të ardhura nga taksat vendore, ndryshime vjetore. 

 
Burimi: Portali i Financave Vendore www.financatvendore.al 

Shtojca 2. Të ardhura nga taksa mbi pasuritë e paluajtshme, ndryshime vjetore. 

 

Burimi: Portali i Financave Vendore www.financatvendore.al 

Shtojca 3. Të ardhura nga taksa e ndikimit në infrastrukturë nga ndërtimet e reja, ndryshime 
vjetore. 

 

Burimi: Portali i Financave Vendore www.financatvendore.al 

Shtojca 4.  Të ardhura tarifat vendore, ndryshime vjetore. 

 
Burimi: Portali i Financave Vendore www.financatvendore.al 

Shtojca 5. Shpenzime kapitale, ndryshime vjetore. 

 
Burimi: Portali i Financave Vendore www.financatvendore.al 

Shtojca 6. Varësia e bashkive nga transferta e pakushtëzuar (matur si raport i të ardhurave nga transferta e pakushtëzuar ndaj të ardhurave 
totale nga burimet e veta vendore) 

 

Burimi: Portali i Financave Vendore www.financatvendore.al 

Vlera specifike bashkitë Mesatare kombëtare (60.6%)

Shënime 

 
1 http://financa.gov.al/cash-accrual-2020/  
2Në këtë platformë ju mund të ndërtoni vetë raportin tuaj për të monitoruar nga burojnë të ardhurat vendore 
dhe si shpenzohen ato nga bashkia juaj.  
3 Shiko: 
http://www.seecities.eu/seecities.eu/Portals/0/Images/Stories/Publications/MFSA%20Brochure_Final_Web_P
A.pdf?ver=2018-09-10-071023-543U https://www.oecd.org/regional/regional-policy/Subnational-
Governments-Around-the-World-%20Part-I.pdf 
4 Ligji nr. 139/2015 “Për vetëqeverisjen vendore”. 
5 Në rastin e Shqipërisë, PBB-reale pritet të tkurret me rreth 4.5% në terma vjetorë bazuar në parashikimet e 
Ministrisë së Financave dhe Ekonomisë (Kuadri Makroekonomik dhe Fiskal 2021 - 2023).  
6 Kjo taksë paguhet mbi aktivitetin ekonomik të vitit të mëparshëm, ndaj dhe efektet e COVID-19 nuk janë të 
ndjeshme.  
7 Bazuar në Ligjin nr. 68/2018 “Mbi financat e vetëqeverisjes vendore”, në nenin 11, pika 2 citohet se taksa mbi 
pasurinë e paluajtshme përfshin “taksa mbi ndërtesat, taksa mbi tokën bujqësore dhe taksa mbi truallin, si dhe 
mbi transaksionet e kryera me to”. Në linjë me përcaktimet ligjore, të ardhurat nga taksa mbi kalimin e të 
drejtave të pronësisë për pasuritë e paluajtshme për individë, personat fizikë dhe juridikë u përfshinë ndër të 
ardhurat nga taksat e pronës. 
8  Ligji nr. 9632/2006 “Për sistemin e taksave vendore” i ndryshuar sipas të cilit duke filluar nga viti 2016 të gjitha 
bizneset e vogla me xhiro vjetore nën 5 milionë lekë janë përjashtuar nga detyrimi tatimor, ndërkohë që për 
bizneset e vogla me xhiro vjetore nga 5-8 milionë lekë shkalla tatimore u përgjysmua. 
9 Detyrimet e prapambetura të bashkive u evidentuan në mënyrë sistematike duke filluar prej vitit 2015 në vijim 
të miratimit të VKM nr. 50/2014 “Për miratimin e strategjisë për parandalimin dhe shlyerjen e detyrimeve të 
prapambetura të planit të veprimit” dhe udhëzimit të Ministrisë së Financave nr. 5/2014 “Për shlyerjen e 
detyrimeve të prapambetura”. Bashkitë kanë raportuar mbi detyrimet e prapambetura, bazuar në planin e 
shlyerjes dërguar nga bashkitë në Ministrinë e Financave dhe Ekonomisë, si dhe në zbatim të udhëzimit nr. 1, 
datë 17.01.2019, “Për zbatimin e buxhetit të vitit 2019”. Burimi: Ministria e Financave dhe Ekonomisë 
10 Në këtë analizë, ky zë u përfshi në të ardhurat nga taksa mbi pasuritë e paluajtshme dhe nuk do të trajtohet si 
taksë e ndarë.  
11 Bazuar në të plan-buxhetin e konsoliduar, gjatë vitit 2019 planifikohej të mblidheshin rreth 37.3 miliardë lekë 
të ardhura nga tatimi mbi të ardhurat personale dhe 2% e tyre apo 746 milionë lekë do të duhet të ishin pjesa e 
ndarë me bashkitë.  
12 Në vijim të transferimit simetrik në titull ekskluziv të një sërë funksionesh në vitin 2016, ushtrimi i tyre u 
realizua nëpërmjet mjeteve monetare të transferuara nga qeveria qendrore drejt asaj vendore, nëpërmjet 
transfertës specifike. Në përmbyllje të fazës tranzitore të transferimit të këtyre funksioneve apo duke filluar nga 
fillim viti 2019, ato do të financohen nëpërmjet transfertës së pakushtëzuar sektoriale të cilat do të përdoren në 
autonomi.  Ligji nr. 68/2017 “Për financat e vetëqeverisjes vendore” sanksionoi përmasën dhe mënyrën e 
shpërndarjes së transfertës së pakushtëzuar: për çdo vit buxhetor, ajo është jo më pak se 1% e PBB-së sipas 
parashikimeve dhe vlerësimeve makroekonomike të miratuara nga Këshilli i Ministrave dhe, në çdo rast, nuk 
mund të jetë më e vogël se shuma totale e ndarë në vitin e mëparshëm; ndarja e saj bëhet nëpërmjet formulës 
së miratuar nga Ministria e Financave dhe Ekonomisë 
1313 Akti Normativ Nr. 6, datë 21/03/2020 “Për disa ndryshime ne ligjin nr.88/2019 “Për buxhetin e vitit 2020”; 
Akti Normativ Nr. 15, datë 15/04/2020 “Për disa ndryshime ne ligjin nr.88/2019 “Për buxhetin e vitit 2020”; Akti 
Normativ Nr. 28, datë 02/07/2020“Për disa ndryshime ne ligjin nr.88/2019 “Për buxhetin e vitit 2020”. 
14 Në Shtator të vitit 2017, Ministria e Mirëqenies Sociale dhe Rinisë u shkri dhe programet e mbrojtjes sociale i 
kaluan portofolit të Ministrisë së Shëndetësisë dhe Mbrojtjes Sociale. 
15 Burimet financiare totale të njësive të vetëqeverisjes vendore përfshijnë: (i) të ardhurat nga burime të veta 
vendore (taksa, tarifa, të tjera dhe huamarrje), (ii) të ardhura nga transfertat ndërqeveritare ku përfshihen të 
ardhurat nga transferta e pakushtëzuar dhe specifike, (iii) të ardhurat nga taksat e ndara, dhe (iv) të ardhurat 
nga transfertat e kushtëzuara.  
16 Kjo shifër nuk përfshin të ardhurat nga fondet e trashëguara nga viti i mëparshëm (të kushtëzuara apo jo). 
Ndërkohë, përfshihen të ardhurat nga transfertat e kushtëzuara, bazuar në përcaktimet e Ligjit nr. 68/2017 “Për 
financat e vetëqeverisjes vendore”, ku ndër burimet e financimit të bashkive përfshihet edhe kjo kategori. 

17 Kjo shifër përfshin të gjitha shpenzimet e kryera nga bashkitë, me fonde të veta dhe me fonde të kushtëzuara.  
18 Përfshin shpenzime operative, subvencione, transferta dhe interesa.  
19 Për këtë kategori të hyrash në buxhetin vendor, bashkitë nuk kanë autoritet vendimmarrjeje në sasinë apo 
mënyrën e përdorimit të këtyre fondeve: pra, ato shpenzohen sipas përcaktimeve të ministrive të linjës 
(ndryshe, me destinacion të përcaktuar). Këto fonde transferohen nga buxhetet e ministrive të linjës në trajtën 
e transfertave të kushtëzuara për financimin e funksioneve të deleguara dhe/ose projekteve të veçanta të 
konsideruara me interes vendor, rajonal apo kombëtar ku kërkohet bashkëpunimi me bashkitë. Ato planifikohen 
në buxhetet vjetore dhe planet buxhetore afatmesme të ministrive përkatëse. Raporti i zbatimit të buxhetit 
vjetor të ministrisë të linjës përmban një aneks të dedikuar ku paraqiten transfertat e kushtëzuara, qëllimi i 
përdorimit të tyre, përfituesi, vlera totale, shuma e lëvruar dhe pjesa e mbetur për tu financuar në vitet në vijim 
për njësitë e vetëqeverisjes vendore. Ndonëse të parashikuara dhe të transferuara nga buxhetet e njësive 
qendrore të qeverisjes (si ministritë e linjës), ato reflektohen në totalin e shpenzimeve të kryera prej bashkive. 
20 https://financa.gov.al/raporte-per-covid-19/ 
21 Kjo shifër përfshin të gjitha shpenzimet e kryera nga bashkitë, me fonde të veta dhe me fonde të kushtëzuara.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


